
PANANGIRUGI KADAGITI PANNAKAAMIENDAR ITI NAREBISAR A CHARTER TI 
SIUDAD KEN COUNTY TI HONOLULU 1973 (2017 NGA EDISION), MAINAIG ITI 
KOMISION TI ETIKA TI HONOLULU. 

NUPAY, ti Seksion 11-107 ti Narebisar a Charter ti Siudad ken County ti 
Honolulu1 1973 (2017 nga Edision) (“Charter”), ket iyestablisarna ti Komision ti Etika 
(“Komision”) a bukbuklen ti pito a miembro a dinutokan ti Mayor ken kinumpirma ti 
Konseho iti salitan a lima a tawen a termino; ken  

NUPAY, mainaig ti Komision iti Departamento ti Tagabalakad iti Korporasion a 
para laeng kadagiti administratibo a panggep; ken  

NUPAY, ti Komision ket addaan kadagiti pamunganayan a pagrebbengan a 
panangipaay iti balakad a kapanunotan, panangisuro kadagiti opisial ken empleado ti 
Siudad iti ken panangipatungpal kadagiti pagbasaran ti etikal a kaugalian ti Siudad, ken 
panangirehistro kadagiti mangim-impluensia; ken 

NUPAY, gapu ta nakasilpo ti Komision iti Departamento ti Korporasion ti Balakad 
para kadagiti administratibo a panggep, ti Departamento ti Korporasion ti 
Balakad/Administrasion ti Siudad, ket mabalin, kalpasan a maipakat ti ordinansa iti 
tinawen a badyet ti operasion ti ehekutibo, a mangipatungpal kadagiti restriksion 
kadagiti nakabadyet a gastos ti Komision; ken  

NUPAY, ti naisingasing a 2016 a Komision ti Charter, ken ti naratipikaran a 
panagbotos, maysa nga amiendar iti Charter a mangiparit iti Administrasion ti Siudad a 
mangtengngel iti pondo nga inaprobaranen ti Konseho ti Siudad ti Honolulu (“Konseho”) 
para iti operasion ti Departamento ti Mangukom nga Abogado; ken   

NUPAY, mamati ti Konseho a ti kapada a panangiparit iti Administrasion ti 
Siudad a mangtengngel iti pondo nga inaprobaranen ti Konseho para iti Komision ket 
makaipaay iti Komision iti dakdakkel nga awtonomia manipud iti Administrasion ti 
Siudad ken mangpapigsa iti kabaelan ti Komision a mangipatungpal kadagiti 
pagrebbengan nga irekrekumenda ti Charter ti Komision iti nasayaat a wagas ken 
epektibo; tatta, ngarud,    

ANAMONGAN KOMA ti Konseho ti Siudad ken County ti Honolulu: 

1. A dagiti sumaganad a saludsod ket maikabil iti balota para iti 2020 a
sapasap a panagbotos:

“Amiendaran kadi ti Narebisar a Charter ti Siudad tapno mapalubusan a
kontrolen ti Komision iti Etika ti Honolulu ti bukodna a badyet kalpasan a
maipakat daytoy a badyet?”

2. A ti Seksion 9-106 ti Narebisar a Charter ti Siudad ken County ti Honolulu
1973 (2017 nga Edision) (“Administrasion ken Pannakaipatungpal dagiti
Ordinansa ti Badyet”) ket maamiendaran babaen iti panangammiendar iti
subseksion 2 a maibasa kas iti sumaganad:

2. Administrasion ken pannakaipatungpal ti ordinansa ti badyet ti
operasion ti ehekutibo:

(a) Ti pannakaipatungpal ti ordinansa ti badyet ti operasion ti
ehekutibo wenno ti aniaman a suplementario a maipondo ket
buklen ti pannakaipaay dagiti gatad a nadakamat ditoy para
kadagiti panggep ken manipud kadagiti pondo a nadakamat.
Dayta a maipaay ket maibilang laeng a balido para iti piskal
a tawen a naaramid, ken aniaman a paset dayta a maipaay
a saan nga encumbered wenno expended ket agpaso iti
leppas ti piskal a tawen.  Dagiti ehekutibo nga ahensia nga
awtorisado a mangaramid kadagiti paggastoan iti sakop ti
ordinansa ti badyet ti operasion ti ehekutibo ket mabalin nga
agtuloy nga awan ti dadduma a turay manipud iti konseho
tapno mangipataw kadagiti obligasion wenno mangaramid
kadagiti paggastoan para kadagiti umiso a panggep agingga
iti saklaw a sidadaan dagiti kuarta.

(b) Dagdagus kalpasan ti pannakaipatungpal ti ordinansa ti
badyet ti operasion ti ehekutibo, dagiti pangulo dagiti
ehekutibo nga ahensia, kairamanan ti mangukom nga
abogado[,] ken ti pangulo ti komision ti etika, ket agsubmitar
iti direktor ti badyet ken dagiti iskediul dagiti piskal a serbisio,
a suportaan dagiti programa ti trabaho, a mangipakita
kadagiti paggastosan a padpadaanan para iti tunggal tallo a
bulan ti piskal a tawen.

(c) Ti pannakaaprobar ti iskediul ti magastos babaen iti mayor
ket buklen ti maisipan a badyet ket, malaksid no aprobaran ti
mayor ti pannakarebisarna, addaan bileg kadagita nga
ahensia.  Ti direktor ti badyet ken dagiti piskal a serbisio ket
aprobaranna wenno mangited iti no requisition, purchase
order, voucher, wenno warrant a saan nga umannatup iti
naisipan.

(d) [Ti] Malaksid no naipaay iti parapo (e), dagiti naisipan ditoy a
naipaay ket mabalin a baliwan ti mayor iti aniaman a tiempo.
Iturong ti mayor dagiti umannatup a pannakarebisar dagiti
maisipan tapno mapagtalinaed dagiti gastos iti uneg dagiti
kita a maawat wenno manamnama.

(e) Dagiti [iskediul] iskediul ti gastos nga insubmitar ti
mangukom nga abogado ken ti pangulo ti komision ti etika
ket buklen ti [a] [maisipan,] dagiti maisipan a badyet, nga
awan ti panangaprobar ti mayor, nga, malaksid no adda
aramiden a pannakarebisar iti daytoy ti mangukom nga
abogado[,] wenno pangulo ti komision ti etika, ket adda
bilegna babaen iti mangukom nga abogado[.] ken ti komision
ti etika.  Ti direktor ti badyet ken dagiti piskal a serbisio ket
aprobaranna wenno mangited iti no requisition, purchase
order, voucher, wenno warrant a saan nga umannatup iti
naisipan.  Dagiti maisipan a maited ditoy ket saan a mabalin
a baliwan ti mayor iti aniaman nga oras.  Saan nga iturong ti
mayor dagiti [umannatup] pannakarebisar dagiti maisipan iti
babaen daytoy a parapo tapno mapagtalinaed dagiti gastos
iti uneg dagiti kita a maawat wenno manamnama.

(f) Aniaman a paset ti maysa a maisipan a saan nga expended
wenno encumbered ket agpaso iti leppas ti panawen ti
naisipan.

(g) Mabalin ti mayor ti mangiyakar iti unencumbered a balanse ti
naisipan wenno pasetna daytoy iti uneg ti isu met laeng a
departamento no laeng ibaga ti linteg.  Dagiti panagiyakar iti
nagbaetan dagiti departamento ket aramiden laeng ti
konseho babaen iti ordinansa iti rekomendasion ti mayor.

(h) Ti direktor ti badyet ken dagiti piskal a serbisio ken ti
kinasigurado ti direktor ket susungbatanda dagiti kuarta a
nairuar manipud iti aniaman a pondo ti operasion malaksid iti
maiyannatup iti ordinansa ti badyet ti operasyon ti ehekutibo
ken dagiti maisipan.”

3. A ti Seksion 11-107 ti Narebisar a Charter ti Siudad ken County ti
Honolulu 1973 (2017 nga edision) ket maamiendaran kas iti sumaganad:

“Seksion 11-107. Komision ti Etika --

Adda koma ti [iti uneg ti departamento ti tagabalakad ti korporasion 
a para laeng kadagiti panggep nga administratibo] maysa a komision ti 
etika a buklen ti pito a miembro.  Ti komision ket imatonan ti [dagiti 
probision to] Seksion 13-103 [daytoy a Charter].  Kas mayannatup iti 
maiparit iti Artikulo XIV ti Konstitusion ti Estado ti Hawaii, dagiti miembro ti 
komision ti Etika ket maparitan a mangala iti aktibo a paset iti pulitika a 
panangimaton wenno kadagiti kampania ti pulitika. 

Mabalin ti komision ti mangdutok iti kastoy nga empleado ken 
makiuman kadagiti pagkonsultaan no kasapulan tapno maasistaran 
daytoy iti panangipatungpalna kadagiti pagrebbenganna.  Dagitoy nga 
empleado ken pagkonsultaan ket mabalin a kaibilangan dagiti abogado a 
mabalin nga independiente a mangbalakad iti komision iti departamento ti 
tagabalakad ti korporasion.  Amin dagiti posision ti empleado ket mailaksid 
manipud iti [dagiti probision ti] Kapitulo 11 ti Artikulo VI [daytoy a Charter], 
ngem dagitoy a posision ti empleado, malaksid ti posision ti ehekutibo a 
direktor ken dagiti empleado nga abogado, ket mainayon iti plano ti 
klasipikasion ti posision.  Ti ehekutibo a direktor ket maysa koma nga 
abogado a kualipikado a mangipakat iti linteg iti Estado ti Hawaii.  Dagiti 
sueldo ti ehekutibo a direktor ken siasinoman nga empleado nga abogado 
ti komision ti etika ket ikeddeng ti komision ti etika. Ti sueldo ti ehekutibo a 
direktor ket saan koma a lumabes iti sueldo ti umuna a deputado a 
tagabalakad ti korporasion ken dagiti sueldo ti siasinoman nga empleado 
nga abogado ket saan koma a lumabes iti sueldo ti ehekutibo a direktor.  

Ti pangulo ti komision ket mangikeddeng iti iskediul ti gastos para 
kadagiti maisipan a maaramid para iti komision iti ordinansa ti badyet ti 
operasion ti ehekutibo.  Para kadagiti amin nga administratibo a panggep, 
ti komision ket sakupen ti departamento ti tagabalakad ti korporasion. 

Ti komision ket awtorisado a mangaramid kadagiti panagdengngeg 
ken mangisayangkat kadagiti imbestigasion maipapan iti pannakaipakat 
daytoy nga artikulo [ti Charter] ken maaddaan kadagiti bileg a naipaay iti 
Seksion 13-114 [daytoy a Charter].  

Ti komision ket mabalin, iti bukodna nga inisiatibo, ti mangipaay 
kadagiti balakad a kapanunotan a mainaig iti daytoy nga artikulo [ti 
Charter].  Ti balakad a kapanunotan ket maipaay a mayannatup iti 
naisurat a kiddaw ti siasinoman a nabotosan wenno nadutokan nga opisial 
wenno empleado a maseknan ken mabalin a maipaay a mayannatup iti 
kiddaw ti siasinoman a tao.  Ipablaak ti komision dagiti balakad a 
kapanunotanna nga addaan kadagita a naikkat agsipud ta mabalin a 
nasesita tapno malappedan ti pannakaipalgak ti kinasiasino dagiti tattao a 
mainaig. 

Ti komision ket mabalin a mangipataw kadagiti sibil a multa nga 
ipasdek ti ordinansa maibusor kadagiti nabotosan wenno nadutokan nga 
opisial wenno empleado ti siudad nga addaan iti napateg a diskresionario 
wenno piskal a pannakabalin kas ikeddeng ti ordinansa, a masarakan ti 
komision a nanglabsing kadagiti pagbasaran iti kaugalian nga inpasdek 
daytoy nga artikulo [ti Charter] wenno ordinansa.  Ti komision ket 
mangirekomenda iti maitutop a pangdisiplina a tignay maibusor kadagiti 
opisial ken empleado a masarakan nga aglabsing kadagiti pagbasaran iti 
kaugalian nga inpasdek ti artikulo [ti Charter] wenno ordinansa.  Bagaan a 
dagus ti turay nga agidutok ti komision maipaay iti aramiden a tignay iti 
rekomendasion.” 

4. A kadagiti Seksion 2 ken 3, ti paset ti Charter a mabaliwan ket maikkan iti
bracket ken maugedan ken ti baro a Charter ket ma-underscore.  Iti
panagrebisar, panangtipon, wenno panangiprinta kadagitoy a probision ti
Charter a mainayon iti Narebisar a Charter ti Siudad ken County ti
Honolulu 1973, saan a masapul nga inayon ti Tagarebisa iti Charter dagiti
bracket, ti naikkan iti bracket a paset, wenno ti panangikabil iti underscore.

5. A no dagitoy a probision ti Charter ket amiendaran ti (dagiti) aniaman a
dadduma a pannakaamiendar ti Charter nga inaprobaran dagiti botante iti
2020 a sapasap a panagbotos, ti Tagarebisa iti Charter, iti panangrebisar,
panangtipon, wenno panangiprinta iti Narebisar a Charter ket:

a. Mabalin a mangpili wenno mangpili manen kadagiti artikulo,
kapitulo, seksion wenno paset dagiti seksion, ken mangbaliw iti
urnos dagiti reperensia ditoy;

b. Ket, malaksid no nalawag a naikabil iti daytoy a probision wenno iti
(kadagiti) dadduma a resolusion a mangamiendar kadagitoy a
probision ti Charter, mangpasingked, agingga iti saklaw a mabalin,
kadagiti amin a maaprobaran nga amiendar; ken

c. Mangbaliw iti kapitalisasion wenno ti porma dagiti numero ken
dagiti gatad ti kuarta para iti panagpapada.

6. Nga iti panangadaptar ti Konseho iti daytoy a resolusion, ti Klerk ti Siudad
ket ken madutokan ditoy:

a. A mangisagana kadagiti kasapulan a balota a kakuyog ti saludsod
a linaon daytoy a resolusion ken addaan kadagiti baet a para iti
“wen” ken “saan” a botos iti saludsod a maiparang kadagiti agbotos
iti 2020 a sapasap a panagbotos.  Ti Klerk ti Siudad ket mabalin a
mangaramid iti teknikal ken saan a napateg a panagbaliw iti porma
ti saludsod a maiparang tapno maiyannatup daytoy iti porma dagiti
dadduma a saludsod iti amiendar ti Charter a maiparang kadagiti
agbotos iti isu met laeng a panagbotos; ken

b. A mangipablaak kadagiti naisingasing iti ngato a pannakaamiendar
ti Charter iti pang-inaldaw a pagiwarnak iti sapasap a sirkulasion ti
Siudad ken County ti Honolulu iti saan a nababbaba ngem 45 nga
aldaw sakbay ti pannakaisubmitarda kadagiti agbotos iti 2020 a
sapasap a panagbotos.

7. Nga apaman a maaprobaran ti saludsod iti amiendar ti Charter a naikabil
iti daytoy a resolusion babaen iti kaaduan a botante a nagbotos iti daytoy,
kas sertipikado, dagiti amiendar iti Charter a naisingasing iti daytoy a
resolusion ket maaddaan iti bileg inton Hulio 1, 2021.

IMPARANG NI: 

PETSA TI PANNAKAIPARANG: 

Honolulu, Hawaii Dagiti miembro ti Konseho 

